
Kvalitetssikring av eleven sitt læringsutbyte - for skule og PPT 2022-2026 

Innleiing 
 

Visjon og verdiar i skulane   
Visjon og verdiar er nedfelt i planverka i dei to kommunane og dannar grunnlaget for alt arbeid med born og unge. 
Tilpassa opplæring skal sikra at alle born får eit tilfredstillande læringsutbytte. 
 
Visjon  
«Barnehage, skule og PPT skal saman  gi alle elevar eit læringsløp der kvart  einskild barn får oppfylt sitt fulle 
faglege potensial og blir eit trygt, aktivt og sjølvstendig menneske.» 
 

Slagord 
«Saman for læring - læring for livet» 
 

Felles haldningar og verdiar  
«Skulane tek vare på god undervisningspraksis, men arbeider og for å utvikla praksis, m.a.  gjennom 
forskingsbasert skuleutvikling. Rektor er leiar og pådrivar av all skuleutvikling på skulen. 
Hovudfokus for arbeid med  skuleutvikling er, og skal alltid vera,  eleven sitt læringsutbytte. 
Elevar og føresette i Vindafjord opplever ein skule der dei blir møtt med openheit, tillit og respekt.  
Vurdering for læring er knytt til all opplæring, også spesialundervisning». 
 

• Barnehage og skule skal gi barna ei fagleg utvikling som tek utgangspunkt i deira føresetnader, og dei skal 
oppleva læringstrykk og meistring. 

• Barnehage og skule skal vere trygge og ivaretakande, der barna lærer om og utviklar sosial og emosjonell 
dugleik og demokratisk kompetanse.  

• Motivasjon og kompetanse som gjer avgangselevar  i stand til å gjennomføra vidaregåande skule og å 
delta i samfunnet. 

• Pedagogisk utviklingsarbeid har nyare forsking som rettesnor. 

• Samhandling mellom barnehage/skule og PPT legg vekt på  organisasjons- og kompetanseutvikling, i 
tillegg til individarbeid. 

 

Fokusområde i Vindafjordskulen 

Kvalitetssikring av eleven sitt læringsutbyte - for skule og PPT 2022-2026 

Fokusområde i skulane i Etne 

 

 

Omgepsavklaringar 
 
Omgrepsavklaringar 
God samhandling i alle ledd krev at ein har felles forståing og er einige om kva som er innhald i sentrale omgrep. 

Tilpassa opplæring og spesialundervisning  
 

Tilpassa opplæring famnar alle elevar, anten dei har 
ordinære opplæring  eller pesialundervisning. 
 

Spesialundersvisning er ôg tilpassa opplæring, men 
ikkje all tilpassa opplæring er spesial-undervisning. 
 

God forståing for kva  tilpassa opplæring er, og 
tilstrekkeleg med ressursar kan medføra mindre 
spesialundervisning. Hovudmålet er at ordinær 
opplæring har så høg kvalitet* at den klarar å famne 
om alle typar elevar med deira variasjonar og 
føresetnadar.  
 
Høg kvalitet i opplæringa/undervisninga er 
kjenneteikna av: 
- høgt pedagogisk medvit 
- god systematikk 
- tett oppfylging av den einskilde eleven i fellesskapet 

Kvalitetssikring av eleven sitt læringsutbyte - for skule og PPT 2022-2026 

Tilpassa opplæring  
Tilpassa opplæring er vanlig undervisning eller spesialundervisning, der ein gjennom observasjon, planlegging, 
gjennomføring og jamn evaluering aktivt ser til at alle elevar- med sine mangfaldige særtrekk- får utfordringar og 
muligheter som bidrar til meistring og tilhøyr, faglig og sosialt, individuelt og i gruppe. Tilpassa opplæring er eit 
grunnleggjande prinsipp for all opplæring, og handlar om: 

• Organisering  

• Val av arbeidsmåtar og metodar 

• Variasjon i arbeidsoppgåver, lærestoff og læringsstrategiar 

• Ulikt tempo og progresjon 

• Ulik vanskegrad i oppgåver 

• Ulik grad av måloppnåing 
 
Spesialundervisning 
I følgje  Opplæringslova, §5.1, har elevar som ikkje har eller ikkje kan få tilfredstillande utbytte av det ordinære 
tilpassa opplæringstilbodet, rett til spesialundervisning. Dersom ein er i tvil om eleven skal ha spesialundervisning 
og individuell særrett etter opplæringslova §5.1 vidare, kan følgjande spørsmål vera ei hjelp i vurderinga:  
Har eleven har behov for tiltak innan eitt eller fleire av punkta under? 

•  Eleven treng avvik frå kompetansemåla 

• Eleven har behov for avvik frå organisering 

• Eleven har behov for kompensatoriske tiltak 
 
«Avvik frå kompetansemåla» 
Ein må ha som eit overordna mål at eleven skal nå måla i LK-20. Avvik frå LK-20 betyr å kutta vekk mål i 
læreplanen.  På ungdomsskulen kan eleven  ikkje få karakter i fag med avvik. Det å ha avvik kan få konsekvensar 
for eleven si utdannings og yrkeskarriere. Avvik gjeld berre elevar med spesialundervisning. Dersom ein må ha 
avvik må ein avklare dette med foreldre og eleven og forklare kva konsekvensar dette inneber.  
 
 
«Avvik frå organisering» 
Ein elev har rett til å høyre til i eit sosial fellesskap ved skulen. Nokre elevar vil likevel ha behov for ei organisering 
av opplæringa der dei tilbringar deler av opplæringa utanfor dette fellesskapet. Det blir kalla spesialundervisning 
om dersom eleven vil trenga ei slik organisering permanent, eller over lang tid.   
 
«Kompensatoriske tiltak»  
Kan vere til dømes programvare eller utstyr som ein elev treng for å følgje den ordinære undervisninga eller auka 
læringskapasitet ved å kompensera for ein vanske. 
 

Rolleavklaringar og ansvar 
Eigar har overordna ansvar for all opplæring.  
 
Rektor har hovudansvar for all opplæring, har ansvar for at medarbeidarane får opplæring i planar og rutinar og 
har system for oppfylging. Rektor har mynde delegerer oppgåver knytt til opplæring og forvaltning. Rektor får del i 
uro knytt til manglande læringsutbytte. Sakar ein ynskjer drøfta med PPT skal alltid vera drøfta med rektor først. 
Rektor avgjer kva saker ein skal tilvisa PPT, skriv under tilvising, pedagogisk rapport og IOP. Rektor gjer vedtak 
knytt til spesialundervisning.   
 
Kontaktlærar er leiar for heile elevgruppa og har i oppgåve å fylgja læringsutviklinga til kvar elev i gruppa. 
Kontaktlærar har hovudansvar for at IOP vert laga innan frist. Lærarar i spesialundervisning og ordinær opplæring 
samarbeider om heilskapleg opplæringa til elevar med spesialpedagogiske behov.  IOP og plan for ordinær 
opplæring bør samordnast ut frå omsynet til individuell tilpassing og inkludering.  Kontaktlærar melder frå til 
rektor ved uro for mangelfullt læringsutbytte. Assistent i spesialundervisninga skal vere under rettleiing av ein 
pedagog. Det er pedagogen som er ansvarleg for opplæringa 

Kvalitetssikring av eleven sitt læringsutbyte - for skule og PPT 2022-2026 

Spesped-koordinator  si  stillingsskildring vert utarbeida av rektor. Koordinator kan kartleggja, rådgje og rettleia 
lærarar. Koordinator samarbeider med rektor om det førebyggjande og spesialpedagogiske arbeidet på skulen. 
Koordinator er skulen sin kontaktperson til skulen sin PP-kontakt. Koordinator deltek på PP-dagar. 
 
PPT samarbeider og rettleier skulen på initiativ frå skulen, både i systemarbeid og individarbeid. PPT sin 
kommunikasjon med skulen går via leiar. Etter avtale kan ein samarbeida direkte med kontaktlærar og arbeidslaget 
rundt eleven. Møte mellom skule og PPT bør i størst mogeleg grad ha deltakarar frå administrativt nivå for å sikra 
at avtalar og tiltak er forankra administrativt. Dersom PPT sende ut spørjeskjema m.m. skal desse sendast 
tenesteveg via administrasjonen; ikkje direkte til enkelttilsette. I utarbeiding av sakkunnig vurdering har PPT eit 
sjølvstendig ansvar. Økonomi og ressursar skal alltid drøftast med rektor. 

 
 
 
 
 
 

 
 
 
 
 

Plan for kvalitetssikring av elevane sitt læringsutbytte 
 
bPlanen er bygd opp av 6 fasar. Fasane er bygd opp etter og har dei same fasane som «Rettleiar for 
spesialundervisning» frå UDIR for utdjupande forståing av dei ulike fasane kan en lesa rettleiaren på denne 
adressa: http://www.udir.no/laring-og-trivsel/sarskilte-behov/spesialundervisning/Spesialundervisning/  
 

Fase 1:  Ordinær opplæring- bekymringsfasen 
Skulen sitt arbeid med kartlegging, analyse, tiltak og dokumentasjon 
  

1.1 Skulen har plikt til å vurdera utbyttet av opplæringa og ta stilling til 
bekymringa  
Skulen har ei plikt til å vurdera og eventuelt prøva ut tiltak med sikte på å gi eleven tilfredsstillande utbyte av 
opplæringa før vedtak om spesialundervisning, lovfesta i opplæringslova § 5-4. Dette skal sikre at skulane føretek  
ei vurdering av om eleven kan få utbyte av opplæringa før eventuell tilvising til PP-tenesta.  
At læringsutbytet av det ordinære opplæringstilbodet ikkje er tilfredsstillande og at eleven dermed kan ha rett til 
spesialundervisning er ei vurdering basert på skjønn frå fleire partar i den spesialpedagogiske tiltakskjeda. I nokre 
tilfelle kan andre tiltak enn spesialundervisning væra aktuelle og hensiktsmessige, slik som førebyggande arbeid 
med læringsmiljøet, særskilt norskopplæring, bruk av ekstra lærarressurs, intensivering av opplæring i 
grunnleggjande dugleikar, innkjøp av læremiddel eller andre hjelpemidlar mm. Det er derfor viktig at PPT rettleiar 
og vurderer saman med skulane om ei eventuell tilvising skal skje. 
 

1.2 Skulen har plikt til å vurdera det ordinære opplæringstilbodet 

http://www.udir.no/laring-og-trivsel/sarskilte-behov/spesialundervisning/Spesialundervisning/

Kvalitetssikring av eleven sitt læringsutbyte - for skule og PPT 2022-2026 

I førtilvisingsfasen handlar det om vurderingar av den ordinære opplæringa går langt nok i å tilpassa 
læringsaktivitetane til eleven sitt behov, evner og føresetnader i den vanlige undervisninga. Skulen sin 
organisatoriske og pedagogiske tilrettelegging, og ulike sider av elevane sitt faglege, sosiale og personlege utbyte 
må vurderast: 
 

 
 
              Videreutvikla etter Lindbäck og Strandkleiven 2010 

 
1.2.1  Skulen si organisering og rammefaktorar rundt eleven 

• Arbeidet som går føre seg for eit godt og trygt elev og klassemiljø. 

• Gruppestorleik og vaksenressursar. 

• Metodikk for undervisning i klasserommet 

• Kartleggingsrutinar som er nytta 

• Tilpassing av lærestoffet og bruk av vurdering for læring 

• Læremiddel og hjelpemiddel som er i bruk 
 
 
 
 
 

1.2.2  Eleven sitt faglege utbytte 
• Eleven si måloppnåing etter kompetansemåla  (læreplanen for fag eller formål med faget) 

• Eleven sine grunnleggjande dugleikar; å kunne lesa, skriva, rekna, å kunne uttrykkja seg munnleg og digital 
kompetanse 

• Innhaldet i opplæringa; elevane sine forkunnskapar, tilpassing av lærestoffet, lærebøker og andre 
læremiddel 

• Eleven sitt utbyte av endra rammefaktorar; gruppestorleik, andre læremiddel og hjelpemiddel 

• Læraren si vurdering av kompetanse og bruk av vaksenressursar på trinnet 

 
1.2.3  Eleven sitt personlege utbytte 

• Eleven si personlege utvikling i forhold til målsetjingane i generelle del av læreplanen og i prinsipp for 
opplæring (læringsplakaten) 

• Eleven si oppleving av motivasjon og mestring  
 

1.2.4  Eleven sitt sosiale utbytte 
• Sosial utvikling 

• Interesser, inkludert interesse for skulen 

• Heimekultur i forhold til skulen sine forventningar til eleven si læring 
 
 
 
 

 

Fagleg utbyte Sosialt utbyte Personleg utbyte 

Det ordinære opplæringstilbodet vurdert etter Kunnskapsløftet 

Tilfredsstillande læringsutbyte 

Kvalitetssikring av eleven sitt læringsutbyte - for skule og PPT 2022-2026 

1.3  Skulen sitt kartleggingsarbeid «Samhandlingshjulet» 

 

 

 

 

 

 

 

 

 

 

 

   

(For større utgåve av samhandlingshjulet: sjå vedlegg 12) 

 

 

 
1.3.1 Fasar i «Samhandlingshjulet» 

Målet er å gi eleven eit tilfredstillande læringsutbytte innanfor dei rammer skulen har til rådevelde ved å tilpassa 

undervisning, organisering og rammefaktorar til eleven sitt beste. 

Ved mistanke om eller bekymring for manglande læringsutbytte har skulen plikt til å vurdera og prøva ut  tiltak 

med sikte på å gi eleven eit tilfredsstillande utbytte av opplæringa før eventuell tilvising til PPT 

Tiltak Ansvar 

Undervisningspersonalet skal ved bekymring om at eleven ikkje 
får tilfredsstillande utbytte av ordinær opplæring, melde frå til 
skulen si leiing; sjå vedlegg 1  

Kontaktlærar/faglærar/timelærar 

Kartlegging, observasjon og pedagogiske analyse. Ein kan her 
evnt.  tilvise saka som systemsak; sjå Vedlegg 5 

Kontaktlærar/faglærar/timelærar 

Kartlegging av enkeltelev – samtale med elev og føresett 
Presentera og starta tiltakslogg, sjå vedlegg 2  

Kontaktlærar 

Setja i verk tiltak og evaluera desse fortløpande Kontaktlærar i saman med 
faglærar/timelærar 

Kvalitetssikring av eleven sitt læringsutbyte - for skule og PPT 2022-2026 

 
 
* Pedagogisk analyse bør ein gjennomføra saman med klasseteam.  
** Systemarbeid – dersom ein treng rettleiing i høve klassemiljø m.m. tilviser ein som systemsak  
 

Vedlegg 1: Rutine for læringsutbytte skule 
Vedlegg 2: Stafettlogg 
Vedlegg 3: Skjema «Pedagogisk rapport» 
Vedlegg 4: Vedtekne kartleggingsprøvar 
Vedlegg 5: Skjema «Tilvising systemsak»  
Vedlegg 6: Skjema «Tilvising individsak» 
 
 

Fase 2: Tilvising til PPT  
 

Merknad: Før tilvising skal saka vera nøye kartlagt, tiltak vera prøvd ut og dokumentert. Tiltaka skal omhandla 
tilpassingar innan undervisning, rammefaktorar og organisering 

 

Merknad: Skal eleven tilvisast PPT må skulen ha vurdert eitt eller fleire av følgjande kriterium som naudsynte for 
at eleven skal få eit tilfredstillande utbytte av undervisninga. 
1) Eleven treng vurdering av avvik frå kompetansemåla i kunnskapsløftet 
2) Eleven treng vurdering av alternativ organisering av opplæringa 
3) Eleven treng vurdering av kompenserande hjelpemiddel 

 

2.1 Tilvising til PPT 
• Tilvising med dokumentasjon vert sendt til PPT. Tilvising til PPT skal gjerast skriftleg på eige skjema  

• Føresette og elevar over 15 år, må ha gitt samtykke jf. Opplæringsloven, § 5-4  

• Rektor skal signera tilvisinga 

• Rektor er ansvarlig for at pedagogisk rapport med avtalt dokumentasjon, ligg ved. 
 

2.2 Inntakssamtale 
• PPT kallar inn foreldre/føresette/evt. elev til samtale 

• PPT kallar inn skule til samtale 
 

2.3 Utgreiingsplan  
1. PPT utarbeider plan for arbeidet i saka 
2. PPT gjennomfører testing  

 

Presentera og starta tiltak og evaluering i «Stafettlogg» Kontaktlærar/faglærar/timelærar evt 
koordinator 

Vurdering av tiltak: elev, føresett og skule Kontaktlærar 

Samtale med rektor Kontaktlærar 

Samarbeid skule og PPT Rektor. 

Oppsummering av tiltak i samarbeidsmøte med skule, PPT og 
føresett. Det vert konkludert med at eleven får eit 
tilfredstillande utbytte av den ordinær opplæringa, eller kan få 
det med tilpassingar jfr. §1-3, tilpassa opplæring.  
Eller rektor/skule sender tilvising til PPT.  

Rektor/kontaktlærar/PPT 

Før tilvising til PPT skal det vera gjennomført kartlegging etter 
plan, Språk 5-6/ Språk 6-16 og 20 spørsmål  

Koordinator  

Ved tilvising til PPT skal det utarbeidast ein pedagogisk rapport 
og leggja ved «Stafettlogg» 

Kontaktlærar 

Kvalitetssikring av eleven sitt læringsutbyte - for skule og PPT 2022-2026 

2.4 Plan for rettleiing og vidare arbeid 
• PPT lagar skriftleg sakkunnig rapport 

• PPT kallar inn for tilbakemeldingsmøte etter utgreiing. 

• PPT, skule og foreldre drøftar vidare plan for arbeidet 

• Det vert drøfta om det skal utarbeidast sakkunnig vurdering i saka 
 

Vedlegg 7: Skjema «Samtykke til utarbeiding av sakkunnig vurdering og vedtak» 

 
Fase 3: Sakkunnig vurdering av eleven sitt behov for 
spesialundervisning 
 

 

 
Før rektor fattar vedtak om spesialundervisning, skal det være utarbeidet ei sakkunnig  vurdering.  
«Vurderinga skal vise om eleven har behov for spesialundervisning, og kva for opplæringsbehov som bør givast» 
(opplæringslova § 5-3). 
 
 
 

3.1 Den sakkunnige  vurderinga består av to hovudelement; utgreiing og tilråding.  
Sakkunnig vurdering inneheld ei heilskapleg utgreiing av eleven og ei vurdering med utgangspunkt i testar, 
kartleggingar og observasjonar.  
Dokumentet kalla «sakkunnig vurdering» inneheld to delar. Den første delen, utredninga,  er ei beskriving og 
vurdering av eleven sitt utbytte av det ordinære opplæringstilbodet og ei oppsummering av eleven sine særlege 
behov. Tilrådinga er den siste delen av dokumentet, og inneheld realistiske mål for spesialundervisninga, råd om 
korleis eleven kan ivaretakast innanfor ordinær opplæring og ei beskriving av det forsvarlige opplæringstilbodet 
eleven skal få. 

 
3.2 Kva den sakkunnige vurderinga skal utreda og ta stilling til 

• om ein kan hjelpa med dei vanskane eleven har innanfor det ordinære opplæringstilbodet 

• eleven sine lærevanskar og andre særlige forhold som er viktig for opplæringa 

• det ordinære opplæringstilbodet 

• eleven sitt faglege, personlege og sosiale utbyte av det ordinære opplæringstilbodet 

• eventuell beskriving av spesialundervisninga 

• eventuelle realistiske opplæringsmål for eleven i forhold til læreplanen 

• viktige prinsipp innanfor den ordinære opplæringa 
 

Rektor har et ansvar for at den sakkunnige vurderinga gir et forsvarlig grunnlag for å fatta enkeltvedtak. Dersom 
rektor meiner at den sakkunnige vurderinga ikkje gir et tilstrekkeleg grunnlag for å utforme eit vedtak, skal rektor 
be PPT om å utgreia dette nærmare før enkeltvedtak vert utarbeida.   Når PPT er ferdig med den sakkunnige 
vurderinga sender ein denne til vedtaksmynde, med kopi til foreldre.  
 
 

Fase 4: Vedtaksfasen 

Merknad: Den sakkunnige vurderinga kan konkludera med at eleven kan ivaretakast innanfor prinsippet om 
tilpassa  opplæring jamfør opplæringslova § 1-3 eller at eleven har behov for spesialundervisning jfr. 
opplæringsloven § 5-1. Den sakkunnige vurderinga gjev viktig informasjon.  

Foreldre og elev  skal involverast i alle deler av prosessen.  Synet deira skal koma fram i ei sakkunnig 

vurdering.  Foreldre kan innhenta alternativ vurdering frå ein annan sakkunnig instans. 



 

 12 

 

Kvalitetssikring av eleven sitt læringsutbyte - for skule og PPT 2022-2026 

 
Etter at PPT har levert sin sakkunnige vurdering til skule og føresette, innhentar rektor samtykke til å gjera vedtak. 
Rektor tek avgjera om eleven har rett til spesialundervisning . Rektor skal fatte enkeltvedtak som er i samsvar med 
reglane i opplæringslova og forvaltningslova. 
 
I dei tilfella der det er gjeve samtykke til vedtak om spesialundervisning, skal saka alltid avgjerast ved at det vert 
fatta eit enkeltvedtak.  
 
Dersom eleven får rett til spesialundervisning, må enkeltvedtaket ta stilling til kva som vil være eit forsvarleg tilbod 
etter opplæringslova § 5-1. Enkeltvedtaket skal setta ramma for den opplæringa eleven skal ha. Den sakkunnige 
vurderinga er rådgjevande. Dersom enkeltvedtaket har avvik frå sakkunnig vurdering, må grunngjevinga 
synleggjera kvifor det er avvik .  
 
Enkeltvedtaket vert fatta i websak og skal:  

• vise til dei reglene vedtaket bygger på 

• nemna dei faktiske forholda som vedtaket byggjer på 

• opplysa om høve til å klaga 

• angi vedtaket sin varigheit 

• klårt og fullstendig visa kva opplæringstilbod eleven skal ha 

• klart angi når eleven fylgjer klassen sin plan og når eleven fylgjer individuell opplæringsplan (IOP) 

• angi eleven sitt behov for kva som er eit forsvarleg opplæringstilbod for den aktuelle eleven 

• angi innhaldet i opplæringa, den organisatoriske gjennomføringa og omfanget av eventuelle støttetiltak 
 
Fasen vert avslutta ved at enkeltvedtaket blir sendt til eleven og dei føresette med kopi til PPT. Dersom eleven 
eller føresette klagar på enkeltvedtaket, vil handsaminga av klagen også bli omfatta av denne fasen. 
 
 
 
Vedlegg 8 Skjema «Mal for enkeltvedtak om /avslag om spesialundervisning» 
 

Innhald Tidspunkt / periode Ansvar 

Sakkunnig vurdering 

 

Rebestilling 1.02 har som mål å vera ferdig 

1.05 

Ny saker: 1 mnd eller utan ugrunna opphald 

Rebestilling- rektor skule 

Sakkunnig vurdering – PPT 

 

Vedtak Forvaltningslova §11a 

 

Vedtaksmynde 

 

Fase 5: Planlegging og gjennomføring 
 

Merknad: Før skulen set i gang spesialundervisning skal det utarbeidast IOP. Enkeltvedtaket set dei absolutte 
rammene for ein IOP. IOP skal byggja på enkeltvedtaket og den sakkunnige vurderinga. IOP må samordnast med 
planen for ordinær opplæring slik at eleven får eit heilskapleg tilbod. 

 

5.1 IOP 
Alle elever som får spesialundervisning, skal etter opplæringslova § 5-5 ha ein individuell opplæringsplan (IOP).  

Det er enkeltvedtaket som er grunnlaget for IOP. IOP-en vert utarbeida i websak og skal utarbeidas så snart som 
mogeleg etter at enkeltvedtaket er fatta. Rektor har ansvar for å leggja til rette for eit godt planarbeid og sikra at 
IOP-ane som blir utarbeida er innanfor krava til lova.  
IOP skal konkretisera og setja i verk enkeltvedtaket og være et arbeidsverktøy for skulen og lærarane. IOP skal ikkje 
innehalde nye eller andre rettigheter for eleven enn det ein finn i enkeltvedtaket. Det er ikkje et krav i 
opplæringslova at føresette må samtykka til den konkrete IOP-en før denne kan takast i bruk. 

5.1.1 Innhald i IOP 

Det går fram av opplæringslova § 5-5 at ein IOP skal visa følgjande: 
 
a) Mål for opplæringa 

• mål skal utarbeidast med utgangspunkt i sakkunnig vurdering og enkeltvedtaket 

• kompetansemåla i læreplanen er førande, behovet for avvik skal komme fram i sakkunnig vurdering og 
enkeltvedtak 

• måla skal uttrykka kva spesialundervisninga siktar mot når det gjeld eleven sin læring og utvikling 

• måla skal vera konkrete, realistiske og målbare 
 
b) Innhaldet i opplæringa 
Mål og innhald henger nøye saman, derfor skal innhaldet vera utforma på grunnlag av måla for opplæringa. 

• angi kva eleven skal arbeide med for å opparbeida kompetansen som går fram av måla 

• angi område og arbeidsmetodar 

• alternativt innhald / bortval 
 
c) Korleis opplæringa skal gjennomførast 
Kva som kan takast inn som måtar å organisera på, er fastsett i enkeltvedtaket. 
Dette kan gjelda tid til spesialundervisning totalt, tid i mindre gruppe, i klasse med ekstra lærer, eine-undervisning 
osb. 
 

5.2 Sampro - verktøy for individuelle opplæringsplaner 

Vindafjord kommune har innført Sampro, www.individplan.no, som verktøy for 
arbeidet med individuelle opplæringsplanar (IOP). Kontinuerlig vurdering av 
læringsutbytte og påfølgjande justering av undervisning er viktige element for at 
spesialundervisninga skal føra til auka læringsutbytte. Vurdering av spesialundervisning skal skje 
fortløpande gjennom heile året. Sampro er eit verktøy som gir mogelegheit for dynamisk 
vurderingsarbeid gjennom heile planperioden. 
 
Vedlegg 9 Rettleiing til Sampro for koordinator     
 
Andre brukarmanualar kan lastast ned på: 
https://community.visma.no/en/Nedlastinger/?ProgramNo=122  
 

5.3 Stoppunkt og undervegsvurdering av spesialundervisninga: 
 

Innhald Tidspunkt / periode Ansvar 

http://www.individplan.no/
https://community.visma.no/en/Nedlastinger/?ProgramNo=122

Samanheng sakkyndig vurdering og IOP 

1. -målformuleringar i IOP 

Mai/juni/august 

Fortløpande i nye saker 

Kontaktlærar og PPT 

Utarbeide IOP Innan tre arbeidsveker etter at 

vedtak er fatta.  

Kontaktlærar 

Innhenta samtykke for nye elevar Samtykke i elevmappe før 

spesialundervisning blir sett i gong 

Rektor 

IOP-møte 

Møte med føresette til elevar som får  IOP. 

Gjennomgang av IOP og bruk av Sampro 

Like etter skulestart Kontaktlærar 

Kvalitetssikring: 

Alle med enkeltvedtak har IOP. Det er tatt 

ein utskrift av planen og kopi er lagra i 

eleven si mappe på skulen. 

Veke 40. 

 

 

 

 

Rektor 

IOP er tema i utviklingssamtalen Hausthalvåret Kontaktlærar og 

spesialpedagog 

Teamtid/ fellestid: 

Erfaringsdeling og drøfting 

September/oktober/ november Skuleleiinga 

Evaluering av spesialundervisning og 

vegen vidare  

November – januar. Frist for nye 

melding til PPT er 1.02. 

Rektor/kontaktlærar/elev/ 

foreldre/føresett evt PPT 

Teamtid / fellestid: 

Erfaringsdeling og drøfting 

Mars, april Skuleleiinga 

IOP er tema i utviklingssamtalen Vårhalvåret Kontaktlærar og 

spesialpedagog 

Kvalitetssikring: 

Utkast til årsrapport 

Rektor blir gjort kjent med og gir 

tilbakemelding på rapporten sitt innhald.  

Innan 10. juni Kontaktlærer 

Endeleg årsrapport Innan 15. juni Kontaktlærer 

Fase 6: Evaluering og vegen vidare.  
 

Merknad: Det er et krav i opplæringslova § 5-5 at skulen skal utarbeida ein årsrapport for alle elever med 
spesialundervisning og individuell opplæringsplan (IOP). Rapporten skal gi ein skriftlig oversikt over den 
opplæringa eleven har fått, og ei vurdering av utviklinga til eleven.  

 

 
Denne vurderingsfasen omhandlar vurdering av elever som mottar spesialundervisning, om dei har eit 
tilfredsstillande læringsutbytte. Vurderinga skal gi grunnlag for eventuelt å justere det vidare arbeidet, anten det 
gjeld innhald, arbeidsmåtar, organisering eller metodar. Grunnlaget for denne vurderinga er IOP-en.  
 

5.1  Skulen sine årlege vurderingar omfattar 
• vurdering av eleven sitt utbytte av opplæringa sett i forhold til oppsette mål i IOP-en 

• vurdering av realistiske kompetanse- og læringsmål for eleven 

• vurdering av føresetnadane for å ivareta eleven sin læring, særlege forhold som er viktige for eleven sin 
opplæring 

• vurdering av metodar og organisering, behov for særskilt utstyr, lære- eller hjelpemiddel 
 
 
 
 
 
 

5.2  Oppsummering av årsvurderinga inneheld ei vurdering av: 
• Korleis opplæringa er tilpassa for eleven innanfor den vanlige undervisninga og som spesialundervisning 

• revidering av realistiske kompetanse- og læringsmål for eleven 

• vurdering om det framleis er behov for spesialundervisning 
 

Vedlegg 10: Rutine «Evaluering av spesialundervisning og vegen vidare».  
 
 
 
 
 
 
 
 
 
 
 
 
 
 

 

Kvalitetssikring: 

Mål og aktivitetar er skrive ut og lagt i 

eleven sin mappe. 

Innan 20.juni Rektor 

Foreldre sender denne til 

foreldre, kommunen og PPT. 

Merknad: Desse punkta skal visast i årsrapporten i Sampro under hovudmål for spesialundervisninga 

VEDLEGG 
 
Det er utarbeidet sju vedlegg i rutinebeskrivinga. Desse er publisert saman med dette dokumentet på Riskmanager 
under felles skule, Samarbeid skule-PPT  
 
Kvalitetssikring 2016: 

 

VEDLEGG 1: RUTINE «URO FOR LÆRINGSUTBYTTE» 

VEDLAGG 2: STAFETTLOGG *Conexus 

VEDLEGG 3: SKJEMA «PEDAGOGISK RAPPORT» *Websak 

VEDLEGG 4: VEDTEKNE KARTLEGGINGSPRØVAR 

VEDLEGG 5: TILVISING SYSTEMSAK *Websak 

VEDLEGG 6: TILVISING INDIVIDSAK BARNEHAGE OG SKULE *Websak 

VEDLEGG 7: SAMTYKKE TIL UTARBEIDING AV SAKKUNNIG VURDERING OG VEDTAK * Websak 

VEDLEGG 8: SAMTYKKE TILL FRITAK ETTER OPPLÆRINGSLOVA §2.1-4.ledd * Skal i websak 

VEDLEGG 9: SAMTYKKE TIL VEDTAK OM SPESIALUNDERVISNING *Websak 

VEDLEGG 10: RUTINE EVALUERING AV SPESIALUNDERVISNING OG VEGEN VIDARE 

 

Andre relevante vedlegg: 

VEDLEGG 11: OBSERVASJONSPROTOKOLL- LÆRING OG LÆRINGSMILJØ 

VEDLEGG 12: SAMHANDLINGSHJULET 

 

Bakgrunnsdokument UDIR: 

Om spesialundervisning:  
http://www.udir.no/laring-og-trivsel/sarskilte-behov/spesialundervisning/      
 
Juridisk rettleiar for spesialundervisning 
http://www.udir.no/laring-og-trivsel/sarskilte-behov/spesialundervisning/Spesialundervisning/  
 
Udir: Kvalitetskriterium i PP – tenesta 
http://www.udir.no/kvalitet-og-kompetanse/samarbeid/pp-tjenesten/kvalitetskriterium-i-pp-tenesta/  

  
 

 

http://www.udir.no/laring-og-trivsel/sarskilte-behov/spesialundervisning/
http://www.udir.no/laring-og-trivsel/sarskilte-behov/spesialundervisning/Spesialundervisning/
http://www.udir.no/kvalitet-og-kompetanse/samarbeid/pp-tjenesten/kvalitetskriterium-i-pp-tenesta/

RUTINE EVALUERING AV SPESIALUNDERVISNING OG VEGEN VIDARE  

Ansvar: Skuleleiar 

Tid: Haust 

 

Momentliste for evalueringsarbeidet finn ein i Rettleiaren frå Utdanningsdirektoratet «Tilpassa opplæring og 

spesialundervisning» fase 6 “Evaluering og vegen vidare” 

1. Kontaktlærar har ansvar for at IOP vert utarbeidd, og for at denne ligg til grunn for kontinuerleg 

evaluering av det spesialpedagogiske arbeidet i klassen.  

 

2. Evaluering av spesialundervisninga fylgjer det ordinære årshjulet for evaluering.   

 

3. Etter haustferien har skuleleiing og kontaktlærar, evt. andre lærarar eller spesped.koordinator, møte på 

skulen der ein systematisk går gjennom den faglege og sosiale utviklinga for elevar med 

spesialundervisning. Skal noko endrast? Kva viser kartlegging og analyse av kartlegging? Ein må ha særleg 

fokus på utviklinga for elevar med sakkunnig vurdering som går ut påfølgjande sommar. Ein vurderer også 

om PPT skal gjera kartleggingar i saka.  

 

4. Kontaktlærar evaluerer utviklinga saman med eleven i elevsamtale/ utviklingssamtale. Kontaktlærar, evt. 

spesialpedagog, har møte med foreldre/føresette og evaluerer utviklinga til eleven ut frå måla som er sett 

i eleven sin IOP.  

Der perioden for sakkunnig vurdering går ut, eller når behova er endra, har skuleleiing og kontaktlærar, 

evt. spesialpedagog, møte med foreldre/føresette. I møtet evaluerer ein utviklinga til eleven.  

- Dersom ein på møtet vert samde om at ein elev kan gå over til ordinær, tilpassa opplæring, vert det 

skrive referat frå møtet etter fastsett mal. (Sjå mal.) 

 

- Dersom møtet konkluderer med at ein vil be PPT om ny sakkunnig vurdering eller andre tiltak, fyller 

ein ut skjema “Samtykke til sakkunnig vurdering» med underskrift frå foreldre/føresette, rektor og 

eventuelt elev. Saman med skjemaet sender ein “Årsrapport” og ny versjon av «Pedagogisk rapport».  

 

5. Skulen har mål om at «Samtykke til sakkunnig vurdering» skal sendast PPT før årsskiftet; frist 1.02. 

6. Leiar for skule og leiar PPT, evt. andre, har dialogmøte i des- jan.  

 

 

Vedlegg 10 

2. I EVALUERINGA HAR SKULEN BEHOV FOR Å TENKJA GJENNOM:  

 

• Årsrapport – Korleis var utviklinga ved skuleåret sin slutt? 

 

• IOP 

- Korleis har opplæringa vore- kva har vore bra og kva har vore mindre bra? 

- Korleis har eleven si utvikling vore sett i høve til måla i IOP? 

- Er måla fortsatt aktuelle? Er det trong for justeringar? 

- Bør tiltaka som gjeld organisering og arbeidsmåtar justerast? 

- Er det fortsatt trong for spesialundervisning? 

- Korleis bør det vidare arbeidet leggjast opp? 

- Kva tenkjer eleven om eiga utvikling (trivsel, læring og utvikling) 
 

• Kva viser resultat frå kartleggingsprøvar og nasjonale prøvar? Korleis er utviklinga? 

 

• Har foreldre vore med i evaluering og drøfting av utviklinga til eleven? Foreldre/føresette må vera 
involvert og forstå kva ein legg opp til i spesialundervisninga. Skulen må også gi god informasjon til 
foreldre/føresette om kva det vil medføra å gå over frå spesialundervisning til TPO, om skulen vurderer at 
dette er forsvarleg. Det er viktig for foreldre/føresette at dei forstår at det framleis vil bli brukt ressursar 
på det eleven treng støtte til. 

 

• Korleis er vekeplanen tilpassa? Skulen er forplikta til å tilpassa vekeplanen; både i den ordinære 
opplæringa og i spesialundervisninga.  

 

• Treng skulen rådgjeving frå PPT? Skulen kan drøfta situasjonen med sakshandsamar på PPT i forkant av 
evalueringsmøtet med foreldre/føresette,  evt be om kartlegging i løpet av hausten, for å kvalitetssikra 
vurderinga av eleven si utvikling.  

   Stad og dato 

Til foreldre/føresette 

Adresse 

 

INNKALLING TIL EVALUERINGSMØTE FOR ELEVAR MED OPPLÆRING ETTER OPPLÆRINGSLOVA 

§5-1 

 

De vert med dette innkalla til evalueringsmøte for (elev)…………  

dato…..(des) på ….skule kl.  …. (30 min) 

 

………………har vedtak om spesialundervisning gjeldande til ………...  På dette møtet vil me drøfta og vurdera korleis 

utviklinga har vore, sett opp mot måla i den individuelle opplæringsplanen. Ettersom perioden for 

spesialundervisning snart går ut, må me saman drøfta om det framleis er bruk for spesialundervisning, eller om 

eleven kan få opplæring gjennom det ordinære opplæringstilbodet. 

I etterkant av møtet sender me melding til PPT.   

 

Dersom de ikkje kan møta, ber me om tilbakemelding til skulen snarast. 

 

Med helsing 

…..skule 

v/ NN 

Rektor…. 

REFERAT FRÅ EVALUERINGSMØTE  
 
Stad: …..….. skule 
 
Dag/dato: …………….. …dag ……………201 
 
Desse møtte: ……………………………………………… 
 

Tema: Evaluering av spesialundervisninga til xxxxxxxxxxxxxx fødd xxxxxxxxxxxx og vegen vidare for eleven.  

 

Grunnlaget for vurderinga var eleven sin IOP, årsrapport og utvikling gjennom hausten.  

Spørsmålet var om skulen skulle be PPT om ny sakkunnig vurdering, sidan den gjeldande går ut 31.07.20xx. Ber ein 

ikkje om ny sakkunnig vurdering, vil ikkje xxxxx  frå hausten 20xx lenger ha rett på spesialundervisning. 

 

Under møtet kom det fram at xxxxxxx kan nå måla i IOP ved å fylgja ordinær opplæring utan individuell særrett 

etter opplæringslova §5.1. Eleven har same organisering og innhald som i den ordinære opplæringa. Skulen vil gje 

eleven tett oppfølging vidare gjennom tilpassa opplæring; jmfr. opplæringslova §1-3. Skulen og foreldra vurderer 

difor at eleven sine behov vert dekka innafor tilpassa opplæring på skulen. 

 

Me ber difor ikkje PPT om ny sakkunnig vurdering for xxxxxxxxx. 

 

PS: Om elev, foreldre eller skule i ettertid skulle vurdera at behova vert endra, vil det vera ei enkel sak å retilvisa 

eleven til PPT. 

 

 

………. skule ……………… dato ………… 20xx. 

 

 

…………………………………. ……………………………… ..……………………………………………….. 
  Foreldre/føresette    Elev 
 
 
……………………………………………………………………………………………………………………………. 
  Skuleleiar            Kontaktlærar 
Kopi til PPT 

